
Անցնող ամսում առանձնացան նաև ընկերության 
սեփական ուժերով իրականացված աշխատանքների 
լուսաբանումները։ Հանրային կապերի 
ծառայությունը, կրկին համագործակցելով FreeNews, 
Սյունիք TV և Հանրային ռադիոյի հետ, պատրաստեց 
ռեպորտաժներ «Մուխուրթուրյան-Աշոտավան-
Հացավան» ջրատարի մոտ 4 կմ հատվածի 
վերանորոգման մասին։ Այս նախաձեռնությունը 
դարձավ համայնք-ընկերություն-պետություն 
համագործակցության հաջող օրինակ՝ ցույց տալով 
համատեղ աշխատանքի դրական արդյունքը ջրամատակարարման 
կայունության բարելավման գործում։
Զգալի էին նաև այլ թեմաներով հրապարակումները, որոնք արտացոլում 
էին ընկերության առօրյա գործունեությունը և առաջնահերթությունները։ 
Հանրային կապերի ծառայությունը լուսանկարներով և տեսանյութերով 
ներկայացրել է սեփական ուժերով իրականացվող ջրագծերի և 
կոյուղագծերի վերանորոգման աշխատանքները։ Վարդենիսում, 
Սպիտակում, Սիսիանում, Նոր Հաճընում և Երևանում ընթացող 
աշխատանքները վկայում են, որ համակարգում իրականացվող 
ներդրումները գերազանցում են ընկերության սահմանված պարտավորությունները։ Այս փաստը ևս մեկ 
անգամ ընդգծում է Վեոլիա Ջրի շարունակական առաջընթացը՝ բաժանորդների սպասարկման որակի և 
ջրամատակարարման հուսալիության բարձրացման ուղղությամբ։
Ամսվա ընթացքում պարբերաբար իրականացվել են ապօրինի ջրօգտագործման դեպքերի դեմ պայքարին 
նվիրված հրապարակումներ և լուսաբանումներ։ Դրանց նպատակն էր հանրությանը ներկայացնել, որ չնայած 
ջրամատակարարման լարվածության զգալի մեղմացմանը, Վեոլիաթիմը շարունակում է հետևողականորեն 
պայքարել ապօրինությունների դեմ նաև աշնան ամիսներին։ Աշխատանքներն իրականացվում են ողջ 
հանրապետության տարածքում՝ ի շահ օրինական սպառողների իրավունքների պաշտպանության։

Հաշվետու ժամանակահատվածում ընկերությունը նշեց ևս մեկ 
կարևոր իրադարձություն. բացվեց նոր մասնաշենք Նոր Հաճընում, 
որտեղ տեղակայվեց շահագործման տեղամասը։ Նորաբաց շենքը 
հարմարավետ է, ժամանակակից և կահավորված՝ ապահովելով 
աշխատակիցների արդյունավետ աշխատանքն ու բարենպաստ 
պայմաններ բաժանորդների սպասարկման համար։

Հոկտեմբերին շարունակվեց նաև ընկերության կրթական բաղադրիչը։ 
Վեոլիա Ջրի կենտրոնական լաբորատորիան հյուրընկալեց 
դպրոցականների խումբ, ովքեր այցելության ընթացքում ծանոթացան ջրի 
փորձաքննության բոլոր հիմնական մեթոդներին։ Ապագա սպառողները 
տեղում դիտեցին, թե ինչպես են խմելու ջրից վերցված նմուշները 
ենթարկվում ֆիզիկաքիմիական և մանրէաբանական հետազոտության՝ 
կիրառելով ժամանակակից լաբորատոր սարքավորումներ։
Այցի ավարտին անցկացված հարցուպատասխանը նպաստեց 
երեխաների մոտ ջրի որակի վերաբերյալ գիտելիքների խորացմանը և 
ձևավորեց պատասխանատու վերաբերմունք ջրի հանդեպ։

Հաշվետու ամսում հրապարակումներ են եղել նաև թափուր հաստիքների, ընկերության կարիքների համար 
պահանջվող ծառայությունների կամ ապրանքների մատակարարման, վթարային և պլանային ջրանջատումների 
մասին։










